
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 9
L-Erbgħa, 16 ta’ Ġunju, 2010
Il-Kumitat iltaqa' fil-Palazz, il-Belt Valletta, fis-12:40 p.m.

MINUTI 

Il-Minuti tal-Laqgħa Nru. 8 li saret nhar l-Erbgħa 9 ta’ Ġunju 2010, ġew konfermati.

Il-vantaġġi u l-iżvantaġġi li jkollna direttorat tad-Dritt Amministrattiv -  Kontinwazzjoni.

THE CHAIRMAN:  Prof. Aquilina, ħalli niġu għal punt u nibdew nikkonkludu din il-parti għal dak li jikkonċerna l-kodiċi tad-dritt amministrativ.  Tista’ tinforma lill-Kumitat fiex wasalt?  

PROF. KEVIN AQUILINA:  Mr Chairman, wara l-aħħar seduta tal-Kumitat ta’ nhar il-Erbgħa li għadda, erġajt irrevedejt ir-rapport li kont għamilt.  Dawk il-liġijiet li kienu f’Appendiċi II u li ġew diskussi fl-aħħar seduta, spustjajthom skont id-deċiżjoni tal-Kumitat.  Jiġifieri dawk li se jidħlu fil-Kodiċi tad-Dritt Amministrativ poġġejthom fl-ewwel skeda, dawk li se jidħlu f’xi liġijiet oħra iktar ‘l quddiem fit-tielet skeda u dawk il-liġijiet li hemm il-ħsieb li jiġu repealed poġġejthom fir-raba’ skeda.  Dak kien l-exercise li sar.  Jiena f’dan l-istadju ħallejthom jidhru bħala Appendiċi II.  Issa l-pass li jmiss huwa li Appendiċi II inneħħih u Appendiċi I ninkorporah f’Appendiċi III biex ikunu kollha skont is-suġġett…

THE CHAIRMAN:  Jiġifieri Appendiċi I se jifforma parti mill-appendiċi III.  

PROF. Kevin AQUILINA:  Iva, fejn qegħdin skont is-suġġett, jiġifieri kriminal, ċivil eċċ.  

THE CHAIRMAN:  U jkollna stampa kompleta tal-liġijiet ta’ Malta, li jkun jinkorpora wkoll l-eventwali kodiċi ta’ dritt amministrativ.  

PROF. KEVIN AQUILINA:  L-aħħar ħaġa li għad fadalli - imma qed nistenna feedback dwarha mingħand Dr Vanni Bruno għax il-lista tiegħi mhijiex kompluta - hija r-raba’ skeda.  Ir-raba’ skeda tagħti lista tal-liġijiet li qatt ma ġew fis-seħħ.  Apparti l-liġijiet primarji li elenkajt fir-raba’ skeda, hemm ukoll numru ta’ Amending Acts – li skont Dr Bruno mhemmx ħafna -  Huwa qalli li se jagħtihieli l-ġimgħa d-dieħla biex inkun nista’ nikkonkludi r-rapport.  

Imbagħad min-naħa tiegħi, l-fażi li jmiss hija li nibda l-kompendju.  F’dan l-istadju naqbad il-liġijiet kollha li identifikajna bħala ta’ natura amministrativa u niġborhom f’kodiċi wieħed ħalli nippreżentah lill-Kumitat.  Imbagħad wara nibdew niddentifikaw dawk il-gaps li hemm fil-kodiċi amministrativ biex isir drafting dwarhom.  Bħal, per eżempju, semmejna l-prinċipji tad-dritt amministrattiv li mhumiex qegħdin inklużi, konna semmejna l-governmental liability li hemm ħafna każistika imma m’għandniex dispożizzjonijiet dwarha u nidentifikaw areas ġodda li jridu jidħlu fil-kodiċi.  Dak huwa l-proċess.  

THE CHAIRMAN:  Mela, nistennew mingħand Dr Vanni Bruno li jgħaddilna dik il-lista biex imbagħad namalgamawha mal-lista li provdejtilna inti.

PROF. KEVIN AQUILINA:  Il-ġimgħa d-dieħla jagħtihieli u nikkonkludih ir-rapport.  

THE CHAIRMAN:  L-importanti li jipprova jagħtihielek as early as possible.  Dan biex imbagħad, is-Segretarja tal-Kumitat tkun tista’ tibgħat għall-uffiċċjali mid-dipartimenti jew mis-setturi li għandhom x’jaqsmu ma’ kull liġi.  Imbagħad inkunu nistgħu nagħmlu t-tieni pass fuq kull liġi.

ONOR. FRANCIS ZAMMIT DIMECH:  Tagħmilha bħala forma ta’ konsultazzjoni.  

THE CHAIRMAN:  Tkun konsultazzjoni biex naraw dawk il-liġijiet għandhomx jiġu repealed, jew għandhomx jiġu inseriti...

ONOR. FRANCIS ZAMMIT DIMECH:  Jgħidulna huma jekk għadhomx relevanti.  

THE CHAIRMAN:  Nidħlu f’iktar dettal f’kull liġi.  Naħseb huma jkunu esperti fil-qasam tagħhom biex jinformawna x’ikun l-aħjar li jiġri minn dik il-liġi.  

PROF. KEVIN AQUILINA:  Bilfors lilhom trid tgħid.  Għax huma jkunu qegħdin jamministraw dik il-liġi u allura jkunu jafu jekk għadhiex valida jew le.  

ONOR. FRANCIS ZAMMIT DIMECH:  Is-suġġeriment tiegħu huwa li mhux biss nistaqsu jekk jixtiequx li l-liġi tibqa’ hemm - għax kulħadd se jgħidlek iva - imma jekk fir-realtà u fil-prattika almenu fuq perjodu ta’ snin kellhomx bżonn iħaddmu dik il-liġi.  Jew jekk fil-futur prevedibbli jarawx xi darba l-iskop li titħaddem il-liġi.  Għax inkella kulħadd jilgħab safe iżżejjed.  

THE CHAIRMAN:  Naħseb l-iktar li għandna bżonn bħalissa huwa lil Dr Vanni Bruno sabiex jinformana fuq dawn il-liġijiet kif ukoll x’se jiġri mill-kodiċi ta’ liġijiet tal-pulizija.  In all fairness, Dr Bruno diġà ppreżenta rapport quddiem il-Kumitat, però naħseb tajjeb li niddiskutuh, biex ikun inkluż fir-rapport tal-ewwel sitt xhur ħidma ta’ dan il-Kumitat.  

Jiena naħseb li l-kwestjoni tal-kodiċi tal-liġijiet tal-pulizija li qamet quddiem dan il-Kumitat, għandha tkun qed tirrispekkja l-andament ta’ dan il-kodiċi.  Għax kif għedt fl-aħħar seduta, fl-istadju ta’ Kumitat hemm Abbozz ta’ Liġi li se jkun qed jemenda l-istess kodiċi tal-liġijiet tal-pulizija.  Allura jekk dan il-Kumitat se jissuġġerixxi li l-kodiċi tal-liġijiet tal-pulizija għandu jitneħħa kompletament peress li baqa’ biss ftit sections fih, naħseb li Abbozz ta’ Liġi li qiegħed fl-istadju ta’ Kumitat għandu jieħu in konsiderazzjoni dak il-fatt ukoll.  

PROF. KEVIN AQUILINA:  Fuq dan il-punt wieħed irid jara ukoll is-subsidiary legislation li hemm taħtu.  Għax jista’ jkun li hemm subsidiary legislation li għadha valida u allura trid iżżommha fil-kodiċi tal-liġijiet tal-pulizija jew titrasferiha f’xi liġi oħra.  Jiġifieri mhux sempliċiment id-disposizzjonijiet tal-kodiċi nnifsu biss, imma jista’ jkun hemm numru ta’ subsidiary legislation.  Bl-amment ma nafx kemm hemm.  

THE CHAIRMAN:  Nassumi li hemm.  

PROF. KEVIN AQUILINA:  Hemm żgur, mhemmx dubju, imma ma nafx x’inhuma.  

ONOR. FRANCIS ZAMMIT DIMECH:  Bla dubju subsidiary legislation relevanti, ma tistax tneħħi l-parent Act.  

THE CHAIRMAN:  Hekk hu, però jekk l-enabling law provision se tkun inkorporata f’liġi oħra allura l-oħra tmur magħha.  

ONOR. FRANCIS ZAMMIT DIMECH:  Tista’ tagħmel hekk ukoll, tagħmel provedimenti transitorji.  

THE CHAIRMAN:  M’għandhiex tipprekludina milli nagħmlu dan il-proċess.  Aħna kellna lil Dr Vanni Bruno mistieden però milli jidher inqalgħulu impenji oħrajn.  

Importanti li fil-laqgħa li jmiss tkunu hawn it-tnejn jiġifieri ninsistu ma’ Dr Vanni Bruno ħalli jkun preżenti anke in vista tal-fatt li rridu nippreżentaw ir-rapport.  

Fis-12.50 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal nhar l-Erbgħa 23 ta’ Ġunju 2010.

